
Här Claude Wiseler 

Präsident vun der Deputéiertechamber 

19, um Krautmaart 

L-1728 Lëtzebuerg

Lëtzebuerg den 12. September 2024 

Här President, 

Esou wéi d'Chambersreglement et virgesäit, bieden ech Iech, dës parlamentaresch Fro un den Här 
Famillieminister weiderzeleeden.   

An der Schwäiz ass et Praxis, detailléiert Statistiken iwwer d’Nationalitéit vun neigebuerene 
Kanner systematesch ze verëffentlechen. Zu Lëtzebuerg erfaasst de STATEC dës Donnéeën 
och, mee am Rapport gëtt haaptsächlech d'Differenz tëscht de Gebuerterate 
vu Lëtzebuerger an Auslänner gemaach. Am Joer 2022 goufe 6.495 Kanner zu Lëtzebuerg 
gebuer. Fir e méi detailléierten Abléck an déi demographesch Entwécklung ze kréien, wieren 
zousätzlech Analysen zu den Nationalitéite vun den Elteren an dem Fertilitéitstaux wichteg.  

An dësem Zesummenhang géif ech dem Här Minister gäre follgend Froe stellen: 

1. Wéi huet sech d'Gebuerterat an de leschte Joren entwéckelt, an a wéi engem
Ausmooss spigelen d’Nationalitéite vun den Elteren dës Zuelen erëm? Kéint den Här
Minister an deem Zesummenhang eng Tabell zur Verfügung stellen, an där
d’Nationalitéite vun den iwwer 12.000 Persounen, déi 2022 Eltere goufen, duergestallt
ginn? Sinn d’Zuele vun 2023 scho verfügbar?

2. Kéint den Här Minister erklären, wéi d’Statistike verschafft gi bei Kanner, wou d’Eltere
verschidden Nationalitéiten hunn? Gëtt et an deem Zesummenhang och eng
Méiglechkeet, fir de Fertilitéitstaux, opgeschlësselt no Nationalitéit, duerzestellen?

Mat déiwem Respekt,      

Fred Keup 
Deputéierten 

